
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և ՀՀ կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին ՀՀ կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը (նպատակը)
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և ՀՀ կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի այսուհետ՝ Նախագիծ ընդունման նպատակը ՀՀ 2024 թվականի պետական բյուջեով այսուհետ՝ Բյուջե հաստատված ՀՀ աշխատանքի և սոցիալական հարցերի նախարարության միջոցով իրականացվող միջոցառումների գծով 2024 թվականի տարեկան ծախսերի կատարման ապահովումն է:
Նախագծով առաջարկվում է ՀՀ աշխատանքի և սոցիալական հարցերի նախարարությանը ՀՀ կառավարության պահուստային ֆոնդից հատկացնել 6,972,500.0 հազար դրամ ֆինանսական միջոց նշված միջոցառումների գծով տարեկան չափաքանակների ավելացման  նպատակով.
1) 1005 ծրագրի 12002 Վետերանների պատվովճարներ» միջոցառում,
2) 1068 ծրագրի 12003  Երեխա ունեցող ընտանիքների բնակարանային ապահովման աջակցություն» միջոցառմանը,
3) 1068 ծրագրի 12004 Դրամական աջակցություն ընտանիքում 3 և ավելի երեխա ունեցող ընտանիքներին» միջոցառում,
4)  1082 ծրագրի 12002 Մայրության նպաստ» միջոցառում,
5) 1098 ծրագրի 12008 Սահմանամերձ բնակավայրերում  ընտանիքների  բնակարանային մատչելիության ապահովման պետական աջակցության տրամադրում» միջոցառում,
6) 1102 ծրագրի 11002 Կենսաթոշակների և այլ դրամական վճարների իրականացման ապահովում» միջոցառում,
7) 1102 ծրագրի 12001 Սպայական անձնակազմի և նրանց ընտանիքների անդամների կենսաթոշակներ» միջոցառում,
8) 1102 ծրագրի 12002  Շարքային զինծառայողների և նրանց ընտանիքների անդամների զինվորական կենսաթոշակներ» միջոցառում,
9) 1102 ծրագրի 12004 ՀՀ օրենքով նշանակված կենսաթոշակներ» միջոցառում,
10) 1205 ծրագրի 12001 Ծերության, հաշմանդամության, կերակրողին կորցնելու դեպքում նպաստներ» միջոցառում:

2. Կարգավորման հարաբերությունների ներկա վիճակը և առկա խնդիրները
		 
Նախարարության միջոցով իրականացվող միջոցառումների գծով ֆինանսավորման կանխատեսվող լրացուցիչ գումարների մեծությունները գնահատվել է 2024 թվականի նոյեմբերի 25-ի դրությամբ առկա փաստացի տվյալներով։ 
Այսպիսով, Նախարարության միջոցով իրականացվող ծրագրերի որոշ միջոցառումների գծով 2024 թվականի տարեկան բյուջեով նախատեսված կենսաթոշակների, նպաստների ֆինանսավորման, ինչպես նաև 2023թ. սեպտեմբեր ամսվանից սկսած ԼՂ-ից բռնի տեղահանված նախորդ տարվա (անցողիկ չստացած) կենսաթոշակի գումարի ամբողջությամբ ֆինանսավորման համար առաջարկվում է շրջանառել սույն ՀՀ կառավարության որոշման նախագիծը:
Հաշվարկների ընդհանուր պատկերը հետևյալն է.

· 1005  Պարգևավճարներ և պատվովճարներ» ծրագրի՝ 
1). 12002 Վետերանների պատվովճարներ» միջոցառում
1005-12002
Տարեկան հաստատված բյուջեն է՝ 75,600.0 հազար դրամ, տարեկան կանխատեսվող ծախսը կկազմի՝ 72,900.0 հազար դրամ, (այդ թվում 10 ամսվա ծախսին՝ 60,900.0 հազար դրամ + միջին ամսական ծախսը՝ 6,000.0 հազար դրամ X 2 ամիս): Տարբերությունը կկազմի՝ 2,700.0 հազար դրամ, որը պայմանավորված է  նախատեսված (իրավունք ձեռք բերածի) 71 շահառուի համեմատ վճարման ցուցակներում ներառված փաստացի թվով 61 ստացող ՀՄՊ վետերանների  հանգամանքով:
2024 թվականի տարեկան պատվովճար ստացող Վրեժ Կնյազյանին թիվ ՎԴ/3354/05/22 վարչական գործով կայացված և օրինական ուժի մեջ մտած դատական ակտի հիման վրա գումարի ամբողջությամբ ֆինանսավորման համար՝ առաջարկվում է տարեկան կանխատեսվող ծախսին ավելացնել՝ 2,500.0 հազար դրամ:


· 1068 Ժողովրդագրական վիճակի բարելավում» ծրագրի՝
2).  12003 Երեխա ունեցող ընտանիքների բնակարանային ապահովման աջակցություն » միջոցառում
1068-12003
2024 թվականի մարտի 14-ին ՀՀ կառավարությունն ընդունել է «Հայաստանի Հանրապետության կառավարության 2020 թվականի մայիսի 14-ի N 968-Լ և Հայաստանի Հանրապետության կառավարության 2020 թվականի հուլիսի 9-ի N 1167-Լ որոշումներում փոփոխություններ և լրացումներ կատարելու մասին» թիվ 381-Լ որոշումը, որով ծրագրի 1-ին և 3-րդ բաղադրիչների գործողության ժամկետը երկարաձգվել է մինչև 2026 թվականը։
Ներկայացվող նախագծի նպատակը ՀՀ կառավարության 14.05.2020թ. N 968-Լ որոշմամբ հաստատված՝ երեխա ունեցող ընտանիքների բնակարանային ապահովության պետական աջակցության 2024-2026 թթ. ծրագրերի (այսուհետ՝ Ծրագրեր), այդ թվում՝ մարզում հիփոթեքի աջակցության և հիփոթեքի մարման աջակցության ծրագրերի, ինչպես նաև 2023 թվականի դեկտեմբերի 30-ի դրությամբ կանխավճարի ապահովագրության ծրագրում ընդգրկված շահառուների շրջանակներում ՀՀ աշխատանքի և սոցիալական հարցերի նախարարության (այսուհետ՝ նախարարություն) հետ պայմանագիր կնքած բանկեր կամ վարկային կազմակերպություններ դիմած, ինչպես նաև հիփոթեքի մարման աջակցության ծրագրի շրջանակներում նախարարություն դիմած քաղաքացիներին աջակցության տրամադրման գործընթացի ապահովումն է՝ վերոնշյալ որոշմամբ սահմանված ընթացակարգերին ու ժամկետներին համապատասխան։  
2024 թվականի համար Ծրագրերի տարեկան հաստատված/ճշտված բյուջեն 1 մլրդ 656,500 հազար դրամ է։ 15.10.2024 թ. դրությամբ արդեն իսկ աջակցություն է ստացել 2268 շահառու, որոնց վճարվել է շուրջ 1 մլրդ 656 մլն 382 հազար դրամ, որից 296-ը մարզում հիփոթեքի աջակցության ծրագրով (288,011,155 դրամ), 615-ը կանխավճարի ապահովագրության ծրագրով (24,209,079 դրամ), 1357-ը՝ հիփոթեքի մարման աջակցության ծրագրով (1,344,161,882 դրամ)։ Այս ցուցանիշները պայմանավորված են Ծրագրերի շրջանակներում դիմումների թվի աննախադեպ աճով, այդ թվում՝ 3-րդ և հաջորդ երեխա ունեցողների թվով, որի դեպքում աջակցության չափը կազմում է մինչև 2 մլն դրամ։ 
Արդյունքում 2024 թվականի պետական բյուջեով («1068. Ժողովրդագրական վիճակի բարելավում» ծրագրի «12003. Երեխա ունեցող ընտանիքների բնակարանային ապահովման աջակցություն» միջոցառում) նախատեսված ֆինանսական միջոցները սպառվել են և 2024 թվականի 4-րդ եռամսյակում վճարում իրականացնելու համար կպահանջվեն լրացուցիչ ֆինանսական միջոցներ։
Ներկայացվող նախագծով առաջարկվում է Ծրագրերի շրջանակներում 2024 թվականի սեպտեմբերի 20-ից հետո դիմած և չորրորդ եռամսյակում դիմող շուրջ 880 շահառուներին ֆինանսական աջակցություն տրամադրելու նպատակով հատկացնել  600,000.0 հազար դրամ։  
Հաշվի առնելով Ծրագրերի համար դիմողների թվի աննախադեպ աճը, ինչպես նաև 15.10.2024թ. դրությամբ փաստացի ցուցանիշների հիման վրա կատարված կանխատեսումները՝ 2024 թվականի չորրորդ եռամսյակի համար կպահանջվի ևս 600,000.0 հազար դրամ շուրջ 880 շահառուի վճարում իրականացնելու համար, այդ թվում՝ 120-ը մարզում հիփոթեքի աջակցության ծրագրով (յուրաքանչյուրին միջինում 980 հազ․ դրամ), 290-ը՝ կանխավճարի ապահովագրության ծրագրով (յուրաքանչյուրին միջինում 40 հազ․ դրամ), 470-ը՝ հիփոթեքի մարման աջակցության ծրագրով (յուրաքանչյուրին միջինում 1 մլն դրամ)։ Առաջարկվում է տարեկան կանխատեսվող ծախսին ավելացնել՝ 600,000.0 հազար դրամ:

· 1068 Ժողովրդագրական վիճակի բարելավում» ծրագրի՝ 
3). 12004 Դրամական աջակցություն ընտանիքում 3 և ավելի երեխա ունեցող ընտանիքներին» միջոցառում
1068-12004
Տարեկան հաստատված բյուջեն է՝ 17,406,700.0 հազար դրամ, տարեկան կանխատեսվող ծախսը կկազմի՝ 18,205,101.8  հազար դրամ, այդ թվում (10 ամսվա  ծախսին՝ 14,469,341.8 հազար դրամ + միջին ամսական ծախսը (1.3 % աճով) 1,867,880.0 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 798,401.8 հազար դրամ, որը պայմանավորված է նախատեսված (իրավունք ձեռք բերած թվի) համեմատ վճարման ցուցակներում ներառված փաստացի 3 և ավելի երեխա ունեցող նպաստառուների թվի ավելացմամբ: Կենսաթոշակառուների հաշվառման միասնական տեղեկատվական համակարգ ծրագրում (ԼՂ-ից բռնի տեղահանված) նպաստառուների թվաքանակի հաշվառում տարեսկզբից չի իրականացվում:
 Առաջարկվում է տարեկան կանխատեսվող չբավականացնող ծախսին ավելացնել՝ 800,000.0 հազար դրամ:

· 1082 Սոցիալական աջակցություն անաշխատունակության դեպքում» ծրագրի՝ 
4). 12002 Մայրության նպաստ» միջոցառում
1082-12002
Տարեկան հաստատված բյուջեն է՝ 16,440,700.0 հազար դրամ, տարեկան կանխատեսվող ծախսը կկազմի՝ 16,840,815.8 հազար դրամ, այդ թվում (10 ամսվա ծախսին՝ 14,442,325.0 հազար դրամ + սեպտեմբեր ամսվա պարտքը՝ 400,000.0 հազար դրամ+ միջին ամսական ծախսը՝ 999,245.4 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 400,115.8 հազար դրամ, որը պայմանավորված է ՊԵԿ-ի կողմից ստացված և ֆինանսավորված տվյալների հիման վրա նախատեսվածի համեմատ միջին ամսական գումարի աճի հանգամանքով: 
 Առաջարկվում է տարեկան կանխատեսվող չբավականացնող ծախսին ավելացնել՝ 400,000.0 հազար դրամ:

· 1098 Բնակարանային ապահովում» ծրագրի՝ 
5). 12008 Սահմանամերձ բնակավայրերում  ընտանիքների  բնակարանային մատչելիության ապահովման պետական աջակցության տրամադրում» միջոցառում
1098-12008
Տարեկան հաստատված/ճշտված բյուջեն է՝ 1,522,500.0 հազար դրամ, տարեկան կանխատեսվող ծախսը կկազմի՝ 1,817,268.6 հազար դրամ, այդ թվում (10 ամսվա  ծախսին՝ 1,043,315.8 հազար դրամ + միջին ամսական ծախսը 356,976.4 հազար դրամ X 2 ամիս + պարտքը՝ 60,000.0 հազար դրամ): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 294,768.6 հազար դրամ, որը պայմանավորված է բանկերի կողմից ստացված տվյալների հիման վրա ֆինանսավորված  միջին ամսական գումարի աճով:
 Առաջարկվում է տարեկան կանխատեսվող չբավականացնող ծախսին ավելացնել՝ 300,000.0 հազար դրամ:

· 1102 Կենսաթոշակային ապահովություն» ծրագրի՝ 
6). 11002 Կենսաթոշակների և այլ դրամական վճարների իրականացման ապահովում» միջոցառում
	1102-11002 
Տարեկան հաստատված բյուջեն է՝ 693,872.0 հազար դրամ, կանխատեսվող ծախսը կկազմի՝ 709,025.5 հազար դրամ, այդ թվում (10 ամսվա ծախսին՝ 595,025.5 հազար դրամ + միջին ամսական կանխատեսվող ծախսը 57,000.0 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 15,153.5 հազար դրամ, որը պայմանավորված է Հայփոտ ՓԲ ընկերության միջոցով փաստացի ստացող շահառուների թվով, ինչպես նաև տարվա համար նախատեսվածի փաստացի միջին ամսական ծախսի շուրջ՝ 1.8 մլն դրամ գումարի պակաս լինելու հանգամանքով:
Առաջարկվում է տարեկան կանխատեսվող չբավականացնող ծախսին ավելացնել՝ 15,000.0 հազար դրամ:
				
· 1102 Կենսաթոշակային ապահովություն» ծրագրի՝ 
7). 12001  Սպայական անձնակազմի և նրանց ընտանիքների անդամների կենսաթոշակներ» միջոցառում
	1102-12001 									
Տարեկան հաստատված բյուջեն է՝ 41,277,100.0 հազար դրամ, տարեկան կանխատեսվող ծախսը կկազմի՝ 44,523,585.6 հազար դրամ, այդ թվում (10 ամսվա ծախսին՝ 37,056,346.4 հազար դրամ + միջին ամսական ծախսը` 3,733,619.6 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 3,246,485.6 հազար դրամ, որը պայմանավորված է նախատեսվածի (իրավունք ձեռք բերածի) համեմատ փաստացի վճարված կենսաթոշակառուների թվով, ինչպես նաև ընթացիկ տարում 2023 թվականի հոկտեմբերի 1-ի հետո ԼՂ-ից բռնի տեղահանվածների համար նախորդ տարվա չստացած կենսաթոշակ-ամիսների թվի աճով  (ՀՀ կառավարության 28.03.2024 թվականի N 429-Ն որոշմամբ): 2024 թվականի բյուջեով հաստատված կենսաթոշակառուների թիվը մեծ է, ուստի արդյունքային ցուցանիշի աճ չի  կանխատեսվում:
Առաջարկվում է տարեկան կանխատեսվող չբավականացնող ծախսին ավելացնել՝ 3,250,000.0 հազար դրամ:

· 1102 Կենսաթոշակային ապահովություն» ծրագրի՝ 
8).  12002   Շարքային զինծառայողների և նրանց ընտանիքների անդամների զինվորական կենսաթոշակներ» միջոցառում
1102-12002 	
Տարեկան հաստատված բյուջեն է՝ 707,600.0 հազար դրամ, տարեկան կանխատեսվող ծախսը կկազմի՝ 723,609.26 հազար դրամ, այդ թվում (10 ամսվա ծախսին՝  600,240.96 հազար դրամ + միջին ամսական ծախսը 61,684.2 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 16,009.3 հազար դրամ, որը պայմանավորված է նախատեսվածի (իրավունք ձեռք բերածի) համեմատ փաստացի վճարված կենսաթոշակառուների թվով, ինչպես նաև ընթացիկ տարում 2023 թվականի հոկտեմբերի 1-ի հետո ԼՂ-ից բռնի տեղահանվածների համար նախորդ տարվա չստացած կենսաթոշակ-ամիսների թվի աճով  (ՀՀ կառավարության 28.03.2024 թվականի N 429-Ն որոշմամբ): 2024 թվականի բյուջեով հաստատված կենսաթոշակառուների թիվը մեծ է, ուստի արդյունքային ցուցանիշի աճ չի  կանխատեսվում:
Առաջարկվում է տարեկան կանխատեսվող չբավականացնող ծախսին ավելացնել՝ 16,000.0 հազար դրամ:


· 1102 Կենսաթոշակային ապահովություն» ծրագրի՝ 
9). 12004   ՀՀ օրենքով նշանակված կենսաթոշակներ» միջոցառում
1102-12004 		
Տարեկան հաստատված բյուջեն է՝ 3,417,171.0 հազար դրամ, տարեկան կանխատեսվող ծախսը կկազմի՝ 3,475,037.2 հազար դրամ, այդ թվում (10 ամսվա ծախսին՝ 2,858,898.2 հազար դրամ + միջին ամսական ծախսը 308,069.5 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի ՝ 57,866.2 հազար դրամ, որը պայմանավորված է նախատեսված (իրավունք ձեռք բերածի) համեմատ փաստացի վճարված կենսաթոշակառուների թվի ավելացմամբ:
Առաջարկվում է տարեկան կանխատեսվող չբավականացնող ծախսին ավելացնել՝ 60,000.0 հազար դրամ:

· 1205 Սոցիալական ապահովություն» ծրագրի՝ 
10). 12001   Ծերության, հաշմանդամության, կերակրողին կորցնելու դեպքում նպաստներ» միջոցառում
1205-12001 		
Տարեկան հաստատված բյուջեն է՝ 46,274,100.0 հազար դրամ, տարեկան կանխատեսվող ծախսը կկազմի՝ 47,803,852.9 հազար դրամ, այդ թվում (10 ամսվա ծախսին 39,205,157.9 հազար դրամ + միջին ամսական ծախսն (1.03 % աճով)  4,299,347.5 հազար դրամ X 2 ամիս): Տարեկան կանխատեսվող ծախսի տարբերությունը հաստատված բյուջեի նկատմամբ կկազմի՝ 1,529,752.9 հազար դրամ, որը պայմանավորված է նախատեսված (իրավունք ձեռք բերածի) համեմատ փաստացի վճարված նպաստառուների թվի ավելացմամբ:
Առաջարկվում է տարեկան կանխատեսվող ծախսին չբավականացնող ավելացնել՝ 1,529,000.0 հազար դրամ:

 Այսպիսով,  «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը կհանգեցնի Հայաստանի Հանրապետության 2024թ. պետական բյուջեում 6,972,500.0 հազար դրամի չափով լրացուցիչ ծախսերի:


3. Առկա խնդրի առաջարկվող լուծումը
 	Հաշվի առնելով վերոնշյալը` առաջարկվում է ընդունել «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և ՀՀ կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության սույն որոշման նախագիծը:
	

4. Կարգավորման առարկան
	ՀՀ 2024 թվականի պետական բյուջեով հաստատված տարեկան ծրագրերի, միջոցառումների իրականացման նպատակով Նախագծով առաջարկվում է ՀՀ աշխատանքի և սոցիալական հարցերի նախարարությանը ՀՀ կառավարության   ֆոնդից հատկացնել 6,972,500.0 հազար դրամ:


5. Իրավական ակտի կիրառման դեպքում ակնկալվող արդյունքը
	Նախագծի ընդունման դեպքում կապահովվի 2024թ. տարեկան բյուջեով հաստատված համապատասխան միջոցառումների գծով կենսաթոշակների, նպաստների ժամանակին վճարումը:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության  կողմից:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. Ծրագրի 4.6-րդ կետի ոլորտային և/կամ այլ ռազմավարությունների հետ: 
1

